
BOSHLANG‘ICH SINF 
O‘QUVCHILARINI MATNNI 
TAHLIL QILISHGA 
O‘RGATISHDA ZAMONAVIY 
YONDASHUVLARNING 
AHAMIYATI
Utanbayeva Dildora Abdixadirovna
Guliston davlat pedagogika instituti 
“Maktabgacha va boshlang‘ich ta’lim metodikasi” kafedrasi
katta o‘qituvchisi, (PhD)

Annotatsiya: Ushbu maqolada boshlang‘ich sinf o‘quvchilarini matnni o‘qib tushunish va uni tahlil qilishda zamonaviy 
yondashuvlarning ahamiyati, pedagog va metodist olimlarning ilmiy tadqiqot ishlarida tadqiq qilingan kognitiv yondashuv, 
integrativ yondashuv, kontekstli yondashuv, mantiqiy yondashuv, kompetensiyaviy yondashuv, bixevioristik yondashuv 
kabi zamonaviy yondashuvlar hamda matnni o‘qib tushunish va uni tahlil qilish bo‘yicha keltirilgan fikrlar tahlili bayon qi
lingan hamda ularga subyektiv munosabat bildirilgan. Shuningdek, matnni o‘qish va uni tushunishdagi kategorial koloritlar 
mazmuni yoritilgan.

Kalit so‘zlar: boshlang‘ich sinf o‘quvchilari, kognitiv yondashuv, integrativ yondashuv, kontekstli yondashuv, mantiqiy 
yondashuv, kompetensiyaviy yondashuv, bixevioristik yondashuv, matn, badiiy matn, matnni o‘qib tushunish, matnni tahlil 
qilish, kategorial koloritlar, matn ustida ishlash, leksik birliklar, matnni baholash, tanqidiy tahlil.
Abstract: This article discusses the importance of modern approaches in teaching primary school students to read, 
understand, and analyze texts. It examines cognitive, integrative, contextual, logical, competency-based, and behaviorist 
approaches as studied in the research works of pedagogues and methodologists. The article also provides an analysis 
of opinions related to text comprehension and analysis, along with the author’s subjective reflections. Furthermore, the 
meaning of categorical colorits in text reading and understanding is highlighted.

Key words: primary school students, cognitive approach, integrative approach, contextual approach, logical approach, 
competency-based approach, behaviorist approach, text, literary text, text comprehension, text analysis, categorical col-
orits, working with text, lexical units, text evaluation, critical analysis.
Аннотация: В данной статье раскрывается значение современных подходов в обучении младших школьников 
пониманию текста и его анализу. Рассмотрены когнитивный, интегративный, контекстный, логический, компе-
тентностный и бихевиористский подходы, исследованные в научных трудах педагогов и методистов. Также пред-
ставлен анализ высказываний, связанных с пониманием и анализом текста, и выражено субъективное мнение 
автора. Кроме того, освещено содержание категориальных колоритов в процессе чтения и понимания текста.

Ключевые слова: младшие школьники, когнитивный подход, интегративный подход, контекстный подход, логи-
ческий подход, компетентностный подход, бихевиористский подход, текст, художественный текст, понимание 
текста, анализ текста, категориальные колориты, работа с текстом, лексические единицы, оценка текста, крити-
ческий анализ.

KIRISH
Respublikamiz ta’lim bosqichlarida til nazariyasini o‘qitishning samarali mexanizmlarini takomillashtirish, 

nutqiy kompetensiyalarni rivojlantirishda ilmiy va badiiy matnlar bilan ishlash, matnlarni tahlil qilish hamda 
shu asosda nutqiy faollikni oshirish, yozma va og‘zaki nutqni takomillashtirib borish, o‘quvchilarda matnni 
o‘qish va uning mazmunini anglashga yo‘naltirilgan innovatsion ta’limiy metodlar, texnologiyalar va zamonaviy 
yondashuvlarni tatbiq etish bo‘yicha amaliy ishlar olib borilmoqda. Ushbu amaliyotlar samarasi sifatida ta’lim 
sohasidagi yutuqlarni baholash xalqaro assotsiatsiyasi (IEA) tomonidan tashkil etilgan PIRLS xalqaro tadqiqoti 
o‘qish savodxonligini o‘rganishda muhim o‘rin tutadi.

MAVZUGA OID ADABIYOTLAR SHARHI
Boshlang‘ich sinf o‘quvchilarini matnni o‘qib tushunishi va uni tahlil qilishga o‘rgatishda qo‘llaniladigan 

ko‘plab yondashuvlar ularning mantiqiy fikrlashiga ijobiy ta’sir ko‘rsatadi.
Metodist olima D.N. Yuldasheva “O‘zbek tilini o‘qitish metodikasi (kognitiv-pragmatik yondashuv asosida)” 

darsligining “O‘zbek (ona tili) ta’limining umumiy asoslari” deb nomlangan 2-bo‘limining “Ona tili ta’limida 
zamonaviy yondashuvlar” qismida ta’kidlaganidek:

“Bugungi kunda ona tili ta’limida uch xil yondashuv – bixevioristik yondashuv, integrativ yondashuv hamda 
kompetensiyaviy yondashuvdan foydalanilmoqda. Mazkur yondashuvlar mohiyatan bir-birini to‘ldirib boradi va 
o‘qituvchi dars davomida ulardan vaziyat talab qilgan holatni inobatga olib foydalanmog‘i zarur”.

•	 Bixevioristik yondashuv.

•	 Integrativ yondashuv.

•	 Kompetensiyaviy yondashuv.

Bu yondashuvlar ona tili ta’limi bilan birgalikda boshlang‘ich ta’limda o‘qish savodxonligi mazmunini tako-
millashtirishda muhim ahamiyat kasb etadi. Shunisi diqqatga sazovorki, mazkur yondashuvlar mutanosiblikda 
rivojlantirib borilishi o‘quvchilarning og‘zaki va yozma monologik nutqini, informativ va aksiologik bilimlarini 
amaliy ifodalashini mustahkamlaydi.

M. Urazova esa “…kontekstli yondashuv umuman o‘quv jarayonini tashkil etish xususiyatlarini va maxsus 
fanlarni o‘qitish metodikasini belgilaydi”, deya fikr bildirar ekan, o‘quv jarayoniga kontekstli yondashuvni tatbiq 
etishning ahamiyatini alohida qayd etadi.

N.A. Goncharova o‘zining “Лoгический пoдхoд к фoрмирoванию филoлoгическoй кoмпетенции 
студентoв магистратуры педагoгических вузoв” mavzusidagi dissertatsiyasi avtoreferatida mantiqiy 
yondashuvning afzalligiga to‘xtalib, T. Sh. Shixnabiyevaning quyidagi fikrini keltiradi:

“…aniq semantika va xulosa chiqarish qoidalarining mavjudligi, bilimlarni formulalar to‘plami shaklida 
taqdim etish”.

Tadqiqotchi N. Axmedovaning “Integrativ yondashuv asosida bo‘lajak o‘qituvchilarning kasbiy tayyorgar-
ligini takomillashtirish” mavzusidagi ilmiy ishida esa quyidagilar ta’kidlangan:

“‘Pedagogika’ ensiklopediyasida ‘Integrativ yondashuv’ tushunchasi quyidagicha talqin qilingan: Inte-
grativ yondashuv – ta’lim-tarbiya jarayonini tashkil etish va boshqarishda boshqariluvchi obyektga bir necha 
yondashuvlarni (vaziyatli, tizimli, innovatsion va h.k.) birgalikda qo‘llashni anglatuvchi tushuncha. Mazkur 
atama umumlashtirilgan yondashuvlarni ifodalaydi”.

TADQIQOT METODOLOGIYASI
“Kognitiv yondashuv” deganda fikrlash, eslab qolish, tilni o‘rganish va uni qo‘llashni o‘z ichiga olgan aqliy 

faoliyat tushuniladi. O‘qish nutqiy faoliyatida kognitiv yondashuvni qo‘llaganimizda, biz ma’lumot va tushun-
chalarni aniqlashtirishga e’tibor qaratamiz. Dastlab, kognitiv yondashuv jarayoni 1950-yillarda psixologiyada 
o‘rganilgan. Keyinchalik psixolingvistlar Jerom Bruner va Devid Ausubel tomonidan tilni o‘rganishda og‘zaki 
ta’lim jarayoniga tatbiq qilingan va ongli fikrlashga ko‘proq e’tibor qaratilgan. Shunday qilib, tilni bosqichma-
bosqich o‘rganish va o‘qitishning kognitiv yondashuvi ishlab chiqilgan”.

Yuqorida berilgan yondashuvlar boshlang‘ich sinf o‘quvchilarini badiiy matnni o‘qib, uni tahlil qilishga 
o‘rgatishda obrazlar harakati yuzasidan fikr bildirish, matndan xulosa chiqarish, mantiqiy va kreativ fikrlashini 
rivojlantirishga asos bo‘ladi.

Boshlang‘ich sinf o‘quvchilari o‘quv darsligi yoki mustaqil o‘qish uchun berilgan ertak va hikoyalardan birini 
erkin mutolaa qilar ekan, ularda ma’lum savollar tug‘iladi, ayrim voqeliklarni anglab oladi. Bu jarayonda matn 
ustida ishlash ularga savollarga javob topish imkonini beradi. N.S. Bolotnova “matn bilan ishlashni tahliliy faoli-
yatning alohida turi sifatida talqin qilgan”. O‘qituvchi oldidagi asosiy maqsadlardan biri – matn tahlili ustida 
ishlashdir. Chunki matnni shunchaki o‘qish uning mazmuni va g‘oyaviy-tarbiyaviy ahamiyatini to‘liq ochib 
bermaydi. Shu bois boshlang‘ich sinf o‘quvchilarini matnni o‘qib, uni tahlil qilishga o‘rgatish muhim vazifalardan 
biridir.

Pedagog olima F.X. Aminova “Asar birinchi marta o‘qilgandan so‘ng o‘tkaziladigan suhbat, birinchidan, 
o‘quvchilarga qanday ta’sir etganini bilish, ikkinchidan, bolalarni matnni tahlil qilishga qiziqtirish hamda darsda 
faol ishlashga sharoit yaratishni ko‘zda tutadi”, – deya olib borgan tadqiqotida izohlaydi.

M. Mokina esa “Matnni o‘qish va tushunishga tayyorgarlik ishlarini tashkil etish xilma-xil shakllarni 
qo‘llashdan boshlanadi”, – deb ta’kidlaydi. Matn yonida sarlavha va uning g‘oyasiga uyg‘un tarzda berilgan 
rasm o‘quvchilarda zukkolikni, keng idrokni kuchaytiradi.

TAHLIL VA NATIJALAR
“Matnni baholash va tanqidiy tahlil qilish quyidagilarni o‘z ichiga oladi:

•	 matnda berilgan ma’lumotning aniq va to‘liqligini baholash;

•	 tasvirlangan voqeani haqiqatan sodir etilish ehtimolini baholash;

•	 insonlarning o‘y va faoliyatini o‘zgartirishda muallif fikrlarining aniqligini baholash;

•	 matn sarlavhasi asosiy mazmunni qanchalik yoritib berishini baholash;

•	 metafora yoki nutq ohangi kabi til xususiyatlari ta’sirini tasvirlash;

•	 muallifning asosiy mavzuga oid qarashlarini aniqlash”.

Har bir matnning o‘ziga xos xususiyatlaridan biri bu – biror informatsiyani yetkazishdan iborat.
“Matn ustida ishlash mohiyat e’tibori bilan asar mazmunini o‘zlashtirish, g‘oyaviy-badiiy xususiyatlarini 

o‘rganish va shu asosda o‘quvchilarning mustaqil fikrlash malakasini shakllantirish orqali ma’naviy-axloqiy 
tarbiya berish vazifasiga xizmat qiladi”.

Boshlang‘ich sinf o‘quvchilari roman, qissa, dostonlarni batafsil yoritib, to‘liq tahlil qila olmaydilar. Ammo 
mantiqiy fikrlashga o‘rgatuvchi kichik matnlarni o‘qib tahlil qilish jarayonida ularda tanqidiy va mustaqil fikrlash 
malakalari o‘sadi.

Yuqoridagi ilmiy fikr va mulohazalarni tahliliy o‘rganib, matnni o‘qish va uni tushunishdagi kategorial xusu-
siyatlarni quyidagicha belgilash mumkin:

•	 matn mazmuniga mos leksik birliklar jamlanmasini uzviy ketma-ketlikda ifodalash;

•	 badiiy matnning ko‘proq tahlil qilinishini tashkil etish;

•	 gaplarning uslubiy to‘g‘ri tuzilishi;

•	 o‘zbek tilining imlo qoidalariga rioya qilinishi;

•	 matnning tarbiyaviy, axloq-odob qoidalariga mosligi;

•	 o‘quvchilarning lug‘at boyligini oshirish;

•	 nutqiy malakalarni rivojlantirishga yo‘naltirilganligi.

Demak, matnni o‘qish va uni tushunish boshlang‘ich sinf o‘quvchilarining lug‘at boyligi hamda fikrlash 
doirasini kengaytiradi.

XULOSA VA TAKLIFLAR
Boshlang‘ich sinf o‘quvchilarida matn mazmunini anglash jarayoni nafaqat bilimlar va nutqiy ko‘nikmalarning 

shakllanishiga, balki yangi bilimlarni o‘zlashtirish hamda g‘oyaviy sintezning yuzaga kelishiga xizmat qiladi.
Matnni o‘qish va uni tushunish jarayonida berilgan axborotning mazmunan qayta ishlab chiqilishi va erkin 

bayon qilinishi interpretatsiya (talqin qilish) jarayoni sifatida namoyon bo‘ladi.
Shu bois, matndan anglashilgan g‘oyaviy mazmun o‘quvchilarda yuksak tafakkur darajasining shaklla

nishini ta’minlovchi muhim omil hisoblanadi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

19.00.00

